
40 Joor-Jubelsong vo de Gläbbere Waggis (Fasnacht 1995) 
 
Gläbbere Waggis, Gläbbere Waggis, Gläbbere, Gläbbere, Gläbbere Waggis,  
Gläbbere Waggis, Gläbbere Waggis, Gläbbere, Gläbbere Waggis 
 
Sit vierzig Joor gits uns jetz scho, kai Aug blybt do ganz droche, 
Vierzig Joor scho uf em Waage stoh, und das ununterbroche, 
Sunne, Rääge au e Sturm, alles hän mer gesh 
Doch uns haut yberhaupt nit, um erscht rächt nit dr Schnee 
 
Jetzt heersch es tschäddere, jä jä s sin d Gläbbere 
Jeedi Fasnacht syt vierzig Joor. 
Jetzt heersch es tschäddere, jä jä s sin d Gläbbere 
Fyr die drei scheenschte Dääg im Joor. 
 
Syt vierzig Joor im Januar, am Samschtig Waagebau 
Zoggeli und den Gostymprobe, au d Larve passt genau 
Langsam symer jetzt im Stoos, dr Moorgestraich foot a 
Und bis zem Cortège speeter den, wyrsch fascht zum Wilde Maa. 
 
Und denn heerschs tschäddere, jä jä s sin d Gläbbere 
Jeedi Fasnacht syt vierzig Joor. 
Und denn heerschs tschäddere, jä jä s sin d Gläbbere 
Fyr die drei scheenschte Dääg im Joor. 
 
Jetzt stehen mer uf dr Waagebruck und hänn e grossi Schnuure 
Keine zää Ross bringe uns me zrugg, bym Comité scho dure 
Hesch em Reesli e Mimeesli, Räppli wirsch es geseh 
Chuum ab uf d Pischte, isch es umme, das duet mängmol weh 
 
Trotzdäm gheersch’s tschäddere, jä jä s sin d Gläbbere 
Jeedi Fasnacht syt vierzig Joor. 
Trotzdäm gheersch’s tschäddere, jä jä s sin d Gläbbere 
Fyr die drei scheenschte Dääg im Joor. 
 
Scho vierzig mool drei Dääg im Joor, es isch e langi Zyt 
Hättisch d Kööle gspart, s isch wohr, fyr d Feerie do kämsch wyt 
Uns machts aber grosse Spass, mir blybe no derby 
Mer stäche unser Jubelfass und dringge no chli Wy 
 
Und denn gheersch’s tschäddere, jä jä s sin d Gläbbere 
Jeedi Fasnacht syt vierzig Joor. 
Und denn gheersch’s tschäddere, jä jä s sin d Gläbbere 
Fyr die drei scheenschte Dääg im Joor. 
 
Und denn gheersch’s tschäddere, jä jä s sin d Gläbbere 
Jeedi Fasnacht syt vierzig Joor. 
S letscht mool gheersch’s tschäddere, jä jä s sin d Gläbbere 
Fyr die drei scheenschte Dääg im Joor. 
 


